
QUE É A FEDERACIÓN ALZHÉIMER GALICIA 

 

A Federación de Asociacións Galegas de Familiares de Enfermos de Alzhéimer e outras 

Demencias ï FEDERACIÓN ALZHÉIMER GALICIA- , é unha entidade sen ánimo de 

lucro que naceu en 1998 da unión de varias asociacións de familiares de enfermos de 

alzhéimer e outras demencias (AFAs) coa finalidade mellorar a calidade de vida das 

persoas que sofren alzhéimer e dos seus coidadores.  

Hoxe en día a FEDERACIÓN 

ALZHÉIMER GALICIA é a entidade 

de referencia en Galicia en materia 

de alzhéimer tanto polos 

programas que desenvolve 

directamente como polas 13 

asociacións que a compoñen que 

desenvolven de xeito permanente 

programas en 28 comarcas de Galicia que representan o 80% da poboación de Galicia. 

MISIÓN 

A misión de a FEDERACIÓN ALZHÉIMER GALICIA é mellorar a calidade de vida das 

persoas que sofren Alzheimer e outras demencias e dos seus coidadores. Para elo 

FAGAL  traballa en fortalecer ás Asociacións de Familiares de Enfermos de Alzheimer 

e Outras Demencias (AFAS) galegas e colaborar en xerar cambios na sociedade a favor 

destas persoas e dos seus coidadores. 

VISIÓN 

A FEDERACIÓN ALZHÉIMER GALICIA quere ser unha organización referente, forte, 

unida e aberta a todas as necesidades das persoas con Alzheimer e Outras Demencias 

e dos seus coidadores para dar unha resposta integral e próxima. Tamén quere 

impulsar a creación de recursos e o desenvolvemento da investigación clínica e social. 

 

Ademais das labores de interlocución coas administracións e axentes sociais, na 

actualidade a  desenvolve os seus propios programas baseados principalmente na 

divulgación e formación de familiares de enfermos con algunha demencia así como o 

apoio na creación de novos grupos de familiares de enfermos de alzhéimer alí onde non 

existen. Neste eido son de especial relevancia os programas de atención a familias no 

rural e os programas de sensibilización interxeracional. 

 

Alén diso, dá cobertura e coordina algúns dos programas que se levan a cabo nas 

asociacións federadas, que suman máis de 5.000 familias asociadas e prestan múltiples 

servizos a través dos seus máis de 250 profesionais do sector socio-sanitario. 

 Centros de Día: 

Á Da rede pública en Pontevedra, Vigo, Moaña, Lugo, Ourense, Ribeira e 

Ferrol. 

Á Propios: A Coruña, Ferrol 

 Servizo de atención e acollida a persoas afectadas 

 Información e asesoramento en recursos sociais 

 Servizo de axuda a domicilio 

 Orientación xurídico-legal 

 Grupos de autoaxuda 

 Programa de estimulación domiciliaria 

 Fisioterapia: individual, grupal e domiciliaria 

 Asesoramento en adaptacións funcionais 

 Atención psicolóxica individual para familiares 

 Tratamento fisioterapéutico individual para familiares 

 Transporte adaptado 

 Asesoramento en adaptacións funcionais  

 Deseño e difusión de exposicións formativas e de sensibilización 

 Obradoiros de formación para familiares e profesionais 

 Obradoiros de memoria e detección precoz 

Para desenvolver os seus obxectivos a FEDERACIÓN ALZHÉIMER GALICIA pertence, 

no eido do sector do alzhéimer e das demencias á Confederación Española de 

Asociaciones de Familiares de Enfermos de Alzheimer y Otras Demencias - CEAFA ï 

que integra a 19 federacións autonómicas e representan a máis de 800.000 familias en 

todo o país. Tamén pertence á Asociación Europea de Alzheimer, Asociación 

Internacional de Alzheimer e á Asociación Iberoamericana de Alzheimer. 

 

Respecto á colaboración para a transformación social FAGAL pertence ao CERMI 

Galicia e a EAPN - Galicia 

As demencias en Galicia 

 

Datos estatísticos de poboación de Galicia (1 de xaneiro de 2014) 

Poboación Total  2.712.149 hab. 

Maior de 65 anos 648.045 23,89% da poboación total de Galicia 

Prevalencia das 

demencias 

100.486 3,57% da poboación total de Galicia e un 15,43% das 

persoa maiores de 65 anos 

 

O envellecemento é o principal factor para a aparición dunha demencia e as 

proxeccións demográficas de Galicia nos vindeiros anos fan prever un aumento dos 

maiores de 65 anos do 23,15% actual ao 41% no 2050 aparellado dun descenso xeral 

da poboación. 

O Instituto Nacional de Estadística (INE) prevé que para o 2050 Galicia terá 1.762.249 

habitantes, dos que o 41% será maior de 65 anos. 

 

Mapa comarcal da prevalencia das demencias en Galicia 

Fonte: Elaboración propia con datos de poboación do IGE (2014) e datos de prevalencia da OMS (2012) 


